
mandatarju specjali ta’ Herman
Marks, detentur ta’ Passaport
Olandiz bin-numru BURC1429G

kontra

Limited (registrata bin-numru ta’
registrazzjoni C 70765)



Rat ir-rikors prezentat quddiem il-Prim Awla tal-Qorti Civili fil-21 ta’
Dicembru 2017 li jaqra hekk :—

Illi s-socjeta” intimata Balticmax Holding Company Limited hija
socjeta” privata limitata stabbilita taht il-ligijiet ta™ Malta li giet registrata
fis-sitta u ghoxrin (26) ta” Mejju tal-elfejn u hmistax (2015) fir-Registru tal-
Kumpanniji bin-numru ta’ registrazzjoni “C 70765” u dan kif jirrizulta mic-
Certifikat ta” Registrazzjoni tas-socjeta” intimata mahrug taht l-Att dwar il-
Kumpanniji (Kap. 386 tal-Ligijiet ta" Malta) (kopja hawn annessa u
mmarkata bhala "Dok. A°);

Illi s-socjeta” intimata Balticmax Holding Company Limited (“BHC”)
giet kostitwita originarjament bhala kumpannija b membru wiehed u cioe’
Paul Eckbo kif mhuri mill-anness kopja tal-istatut originali tas-socjeta’
hawnhekk mmarkat bhala “Dok. B”. Fis-sbatax (17) ta™ Settembru tal-elfejn u
hmistax (2015) gew registrati mar-Registratur tal-Kumpanniji zewg
trasferimenti ta" azzjonijiet minghand l-azzjonist Paul Eckbo ghall-azzjonisti
attwali tas-socjeta” u cioe” Vroon Containers B.V., socjeta registrata fl-Olanda
bin-numru 22055081 u bindirizz registrat ta” Haven Westzijde 21, 4511 AR
Breskens, fl-Olanda (“Vroon”) kif ukoll Marsoft International A/S, socjeta
registrata fin-Norvegja bin-numru 937 657 927 u blindirizz registrat ta’
Inkognitogata 33A, 0256 Oslo, Norvegja (“Marsoft”). Dawn iz-zewg azzjonisti,
prezentement, jhaddnu mitejn elf (200,000) azzjoni ordinarja ta” valur
nominali ta” Ewro (€1) imhallsin ghal kollox kull wiehed, anki b'rizultat ta”
zieda fil-kapital azzjonarju (zewg “Form T u zewg “Form H” mahruga mill-
MFESA hawnhekk annessi u mmarkati bhala “Dok. C”, “Dok. D”, “Dok. E” u
“Dok. F” rispettivament);

Illi bi ftehim datat is-sitta (6) t Ottubru tal-elfein u hmistax (2015)
maghruf bhala il-BHC Co-operation Agreement (kopja hawn annessa u
mmarkata bhala “Dok. G”) bejn l-istess socjeta” intimata BHC u z-zewg
azzjonisti taghha Vroon u Marsoft, l-azzjonisti komplew jirregolaw ir-
relazzjoni ta” bejniethom fi hdan is-socjeta” u fost l-ohrajn kellhom id-dritt
jappuntaw direttur kull wiehed flimkien mat-tielet direttur indipendenti. Kif
mhuri fl-estratt mehud minn fuq is-sit elettroniku tar-Registratur tal-
Kumpanniji hawnhekk anness u mmarkat bhala “Dok. H”, is-socjeta’
ghandha zewg diretturi u cioe” l-attur Herman Marks li gie appuntat minn
Vroon u Arlie Sterling li gie appuntat minn Marsoft;

1lli Dr Stanley Portelli kien appuntat bhala d-direttur indipendenti fis-
socjeta” intimata fit-18 t Awissu tal-elfejn u hmistax (2015) izda [-istess Dr
Portelli rrizenja minn Direttur fit-tmienja u ghoxrin (28) ta™ Dicembru tal-
elfein u hmistax (2015) u fl-istess data rrizenja wkoll mill-posizzjoni ta’

2



segretarju tal-kumpannija (kif mhuri mill-Form K hawn annessa u mmarkata
“Dok. I) u fil-fatt din il-posizzjoni ghada vakanti sallum il-gurnata, u dan
minhabba l-agir tal-azzjonista Marsoft u d-direttur appuntat minnha Arlie
Sterling;

1lli s-socjeta” intimata giet inkorporata biex tkun maggorment socjeta’
“holding” li, principalment ghandha attivita" kif spjegat sussegwentement (-
istatut prezenti tas-socjeta” intimata hawnhekk anness u mmarkat bhala
“Dok. J”):

“to acquire, hold and sell shares, stocks, bonds, debentures, interests, or
securities of or in any other undertaking in and/or outside Malta, (whether
such shares be fully paid up or not) where the so doing may seem desirable in
the interest of the Company, and in such manner as may from time to time be
determined, solely in the name of, for and on behalf of the Company and the
carrying out of such other acts and entering into such agreements as may be
necessary, desirable connected or ancillary in respect of the above investment.”;

Il s-socjeta” intimata BHC kienet, fil-fatt, dahlet fzewg kuntratti ta’
self ma™ wahda mill-azzjonisti taghha stess u cioe” Vroon, u li b hekk, b°
Senior Loan Note u Senior Bridge Loan Note it-tnejn datati sitta (6) t Ottubru
elfejn u hmistax (2015) (kopji hawnhekk annessi u mmarkati "Dok. K™ u “Dok.
L rispettivament) Vroon selfet l-ammont totali ta™ hmistax il-miljun, mitejn u
hamsa u ghoxrin elf Dollaru Amerikan (USD 15,225,000) lil BHC ghall-uzu
ta” investiment. Dan l-ammont qatt ma gie mhallas lura fit-total tieghu lill-
kreditrici Vroon minn BHC kif miftiehem skont l-istess kuntratti u fil-fatt dan
kien oggett ta” decizjoni tal-Arbitru f Oslo moghtija fil-hmistax (15) ta™ Mejju
tal-elfein u sbatax (2017) (kopja tad-decizjoni bin-Norvegiz kif ukoll
traduzzjoni bl-Ingliz tal-istess hawnhekk annessi u mmarkati “Dok. M) fejn
gie konfermat li Vroon hija kreditrici ta” BHC ghall-ammont ta™ hmistax il-
miljun, mitejn u hamsa u ghoxrin elf Dollaru Amerikan (USD 15,225,000) u
wkoll ta” spejjez legali, illi kellhom jithallsu minn BHC fi zmien hmistax (15)-
il gurnata mid-data tad-decizjoni u dan barra interessi sad-data tal- hlas.
Din id-decizjoni hija registrata mac-Centru tal-Arbitragg Malti u hija titlu
ezekuttiv fMalta (dan kif mhuri mid-decizjoni tac-Chairman tac-Centru tal-
Arbitragg Malti, kopja taghha hawnhekk annessa u mmarkata “Dok. N”);

Illi s-socjeta” intimata ghandha wkoll kredituri ohrajn illi huma
interessati illi jirkupraw flushom u dawn jinkludu socjetajiet illi ghamlu
xoghol ghall-istess socjeta” intimata bhal ditti ta” avukati kemm Maltin kif
ukoll Norvegizi kif ukoll OSM Maritime AS, socjeta™ Norvegiza illi toffri
xoghol ta® amministrazzjoni u manigment, fost l-ohrajn, u kif ser jigi mhuri
ahjar fit-trattazzjoni tal-kaz;



Il barra minn dan, BHC m ghandhiex prezentement sors ta" dhul
hekk kif il-maghrufa management agreements u cioe” [-hekk imsejjah
Shipman 2009 Standard Ship Management Agreement tal-ghaxra (10) ta®
Lulju tal-elfein u hmistax (2015) bejn BHC u Balticmax Acquisition
Corporation One Ltd (C-70766) u bl-indirizz registrat ta” Level 3, Valletta
Buildings, South Street, Valletta, VLT 1103, Malta (“AC17) li hija socjeta’
sussidjarja ta~ BHC, gew terminati din is-sena mill-amministratur
provizzorju tal-istess socjeta” ACI Dr Richard Galea Debono i kien gie
mahtur minn din [-Onorabbli Qorti precedentement u cioe™ skont digriet tal-
Qorti datat wiehed u ghoxrin (21) ta™ Gunju tal-elfejn u sbatax (2017) fil-
kawza b'rikors numru 352/17/1 JZM bejn Av. Jonathan Abela Fiorentino,
avukat, (detentur tal-Karta tal-Identita™ bin-numru 555482M) bhala
mandatarju specjali ta” Arlie Sterling, detentur tal-Passaport Amerikan bin-
numru 444918779 kontra Balticmax Acquisition Corporation One Ltd
(registrata bin-numru ta® registrazzjoni C 70766) et al liema kawza giet
sussegwentement ceduta, u ghalhekk dan itkompli juri illi l-istess socjeta” BHC
m ghandhiex prospettiva valida illi qatt ser tkun tista” thallas id-dejn taghha;

Iy kif gie spjegat iktar ‘il fuq, z-zewg azzjonisti Vroon u Marsoft
Jhaddnu hamsin fil-mija (50%) tal-azzjonijiet fis-socjeta” intimata kull
wiehed, u fl-istess hin il-Bord tad-Diretturi huwa maghmul minn zewg
diretturi appuntati miz-zewg azzjonisti nfushom. Jidher car illi s-socjeta’
intimata tinsab ukoll fsitwazzjoni ta” “deadlock” assolut, fejn l-azzjonisti kif
ukoll il-Bord tad-Diretturi ma jagblu fuq xejn fir-rigward tas-socjeta” u anki
fl-isfond tal-falliment tal-istruttura kummercjali li huma kienu qablu fugha u
li spiccat fix-xejn meta s-socjeta’” intimata ma zammitx mal-obbligi taghha;

1lli I-Onorabbli Qorti diversi drabi kkonfermat illi I-kaz maghruf bhala
“deadlock” huwa raguni gravi valida li ghalih tista” tigi ggustifikata ordni ta”
xoljiment u stralc ta® kumpanija. Fil-fatt, fkaz wiehed biss minn bosta, u
cioe” 643/2011 JZM Ludwig Calleja (433173M) u Claire Calleja (337374M)
kontra Samuel Abela (275962M) w L S Pacifico Engineering Company
Limited (C49292) deciza fl-erbatax (14) ta” Lulju tal-elfejn u sittax (2016), I-
Onorabbli Qorti qalet, anki fl-isfond ta” diversi kazijiet kwotati fl-istess
decizjoni, illi minhabba dizgwid serju li jolgot l-essenza tal-fiducja ta” bejn id-
diretturi u l-azzjonisti...ma hemmx futur ghall-kumpannija intimata. Iktar
minn hekk, bejn id-diretturi u l-azzjonisti kien hemm breakdown in mutual
confidence and trust tant car u inekwivoku illi l-kumpannija intimata ma
tistax tkompli l-esistenza taghha. Dawn il-kliem tal-Onorabbli Qorti
Jirriflettu b°mod car il-kaz odjern tas-socjeta’ intimata.

Illi Profs. Andrew Muscat fil-ktieb tieghu “Principles of Maltese
Company Law”, jikkumenta is-segwenti :



“A company would usually be in a deadlock situation if it becomes
impossible to manage its affairs because the voting power at board and
general meetings is divided between two opposing groups. A deadlock
situation typically arises where a company has two shareholders who are its
only two directors and the shareholders hold an equal number of voting
shares. If they disagree on major questions in respect of the management of
the company, they may be unable to break the deadlock both at board meeting
and at general meeting level. Management and other decisions vital to the
company will cease to be taken.”

1lli dan t hawn fuq jiddeskrivi perfettament is-sitwazzjoni prezenti tas-
socjeta” intimata u fil-prattika jezisti “stalemate” assolut tal-istess socjeta’;

1l fil-fatt it-tielet direttur indipendenti ma kienx appuntat mis-socjeta’
innifisha minhabba li qatt ma kien hemm ftehim, kif ukoll l-ebda xoghol fi
hdan is-socjeta” qatt ma seta” jkompli jsehh minhabba din is-sitwazzjoni, u
dan id-“deadlock” u dizgwid irrepparabli jidher anki fl-isfond ta” kazijiet
pendenti fil-Qrati Maltin bejn l-istess azzjonisti u s-socjeta” intimata innifisha
illi gew prezentati mis-socjeta” Marsoft bil-hsieb ahhari i l-istess socjeta’
intimata dejjem tigi maqtula u li juru bic-car kif ir-relazzjoni professjonali u
personali ta” bejn l-azzjonisti kif ukoll id-diretturi tinsab tassew hazina u dan
b mod irrimedjabbli. Il-kawzi pendenti jibqghu dik taht [-Artiklu 402 tal-Att
dwar il Kumpanniji (Kap. 386 tal-Ligijiet ta™ Malta) u cioe® “Av Jonathan
Abela Fiorentino (555482M) bhala mandatarju specjali ta™ Marsoft
International A/S, socjeta registrata fin-Norvegja bin-numru 937 657 927 u
bindirizz registrat ta® Inkognitogata 33A, 0256 Oslo, Norvegja vs. Vroon
Containers B.V., socjeta registrata fl-Olanda bin-numru 22055081 u
bindirizz registrat ta” Haven Westzijde 21, 4511 AR Breskens, fl-Olanda u
Balticmax Holding Company Limited (C 70765)” bin-numru 304/2016 JZM
kif ukoll “Balticmax Holding Company Limited (C 70765) u Av. Jonathan
Abela Fiorentino (55656482M), bhala mandatarju specjali ta™ Arlie Sterling,
detentur tal-Passaport Amerikan bin-numru 444918779, u wkoll bhala
mandatarju specjali ta™ Marsoft International A/S, socjeta registrata fin-
Norvegja bin-numru 937 657 927 u b'indirizz registrat ta” Inkognitogata 33A,
0256 Oslo, Norvegja vs. Vroon Containers B.V., socjeta registrata fl-Olanda
bin-numru 22055081 u bindirizz registrat ta” Haven Westzijde 21, 4511 AR
Breskens, fl-Olanda, Herman Marks, detentur tal-Passaport Olandiz bin-
numru BURC14296, Stefan Quist, detentur tal-Passaport Olandiz bin-numru
NNPoJ28B3, Balticmax Acquisition Corporation One Ltd (C 70766) u
Registratur tal-Kumpanniji” bin-numru 605/2017 JZM;

Il fwiehed mill-kazijiet u cioe®™ 304/2016 JZM, [-Onorabbli Qorti
kienet appuntat, b mizura interim, lil Dr Richard Galea Debono bhala t-tielet
direttur indipendenti fis-socjeta’ intimata izda dan irrizenja fis-sbatax (17)

ta® Dicembru tal-elfejn u sittax (2016) wara ingas minn sitt (6) xhur (kopja
tal- Form K hawnhekk annessa u mmarkata “Dok. O”). Fin-nota ta” rizenja
tieghu pprezentata lill-Onorabbli Qorti datata dsatax (19) ta™ Dicembru tal-
elfejn u sittax (2016) (kopja tan-nota hawnhekk annessa u mmarkata “Dok.
P”) Dr Richard Galea Debono, frott il-kwalifiki u l-esperjenza vasta tieghu,
spjega kif minhabba [-procedura illi dak iz-zmien kienet pendenti f'Oslo u
cioe” dik prezentata minn Vroon kontra s-socjeta’ intimata (illi
sussegwentement saret decizjoni res judicata favur Vroon kif diga™ msemmi
iktar il fuq) is-socjeta” kienet ser taga” “f posizzjoni ta” insolvenza” u kompla
jghid li s-socjeta” intimata kienet ser “tinsab finsolvenza, u dan bejn zewg
azzjonisti li gishom kelb u qattus.” Dan tkompli jaghti widhen lis-sitwazzjoni
gravi tas-socjeta’ intimata,

Illi, barra minn dan kollu, fil-hmistax (15) ta™ Awissu tal-elfein u
sbatax (2017), is-socjeta” Marsoft, u cioe” is-socjeta” illi thaddan hamsin fil-
mija (50%) tal-azzjonijiet fis-socjeta” intimata, applikat fil-Qorti Norvegiza
biex il-beni taghha jitqieghdu taht proceduri tal-Qorti bhala proprjeta falluta
u din it-talba giet milqugha mill-Qorti Norvegiza b'decizjoni moghtija fis-
sittax (16) t"Awissu tal-elfejn u sbatax (2017) u cioe” gurnata biss wara (kopja
certifikata tat-traduzzjoni fl-Ingliz tad-decizjoni hawnhekk annessa u
mmarkata “Dok. Q). B hekk Marsoft bhalissa geghda tigi amministrata
bhala proprjeta” falluta minn trustee imqgabbda mill-Qorti Norvegiza u i
jidher li m ghandhiex intenzjoni li tiehu decizjoni dwar il-likwidazzjoni tas-
socjeta” intimata.

1l hekk kif sar jidher car illi s-socjeta” intimata mhijiex [ sitwazzjoni li
tista” thallas id-djun taghha l-esponenti informa lill-Bord tad-Diretturi u
aktar tard lill-azzjonisti tas-socjeta” b'dan kollu, u dan diversi drabi, izda -
ebda passi ma ttiehdu peress i l-azzjonisti u d-diretturi ma jaqblux
bejniethom u jinsabu f sitwazzjoni ta” “deadlock anki f dan il-waqt;

Illi, ghar-ragunijiet relevanti imsemmija, u mhux biss, kif ser jigi
pruvat fit-trattazzjoni tal-kaz, jidher car illi s-socjeta” intimata tinsab
[ sitwazzjoni irreparabbli fejn effettivament ma tistax thallas id-djun taghha,
u ghalhekk, l-esponenti qieghed jitlob ix-xoljiment u l-istralc konsegwenzjali
tas-socjeta” intimata minn din I-Onorabbli Qorti u dan ai termini tas-sub-
paragrafu (ii) tal-paragrafu (a) tas-sub-artikolu (2) tal-Artikolu mitejn u
erbatax (214) tal-Att Dwar il-Kumpanniji (Kap. 386 tal- Ligijiet ta” Malta),

1lli, ghar-ragunijiet relevanti imsemmija ohra, u mhux biss, kif ser jigi
pruvat fit-trattazzjoni tal-kaz, jidher car ukoll illi s-sitwazzjoni ta” bejn -
azzjonisti in primis kif ukoll konsegwentement ta bejn id-diretturi tas-socjeta”
intimata tinsab irreparabilment imkissra u b hekk hemm sitwazzjoni ta’

deadlock li ma jistax jigi solvut u li gab lis-socjeta” intimata f sitwazzjoni ta”
stall komplut, u ghalhekk, l-esponenti qieghed jitlob ix-xoljiment u l-istralc
konsegwenzjali tas-socjeta” intimata minn din [-Onorabbli Qorti u dan ai
termini tas-sub-paragrafu (iii) tal-paragrafu (b) tas-sub-artikolu (2) tal-
Artikolu mitejn u erbatax (214) tal-Att Dwar il-Kumpanniji (Kap. 386 tal-
Ligijiet ta™ Malta);

Ghaldagstant, ghar-ragunijiet fuq moghtija u mhux biss, l-esponenti
jitlob umilment u bir-rispett li, prevja kwalunkwe dikjarazzjoni ohra xierqa,
necessarja u opportuna, din I-Onorabbli Qorti joghgobha :

1. Tiddikjara u tordna x-xoljiment u Il-konsegwenzjali stralc tas-
socjeta” intimata Balticmax Holding Company Limited skont is- sub-
paragrafu (ii) tal-paragrafu (a) tas-sub-artikolu (2) u r-relatat sub artikolu
(5) tal-Artikolu mitejn u erbatax (214) tal-Att Dwar il-Kumpanniji (Kap. 386
tal- Ligijiet ta” Malta).

2. Tiddikjara u tordna x-xoljiment u Il-konsegwenzjali stralc tas-
socjeta” intimata Balticmax Holding Company Limited skont is-sub-
paragrafu (iii) tal-paragrafu (b) tas-sub-artikolu (2) tal-Artikolu mitejn u
erbatax (214) tal-Att Dwar il-Kumpanniji (Kap. 386 tal- Ligijiet ta”™ Malta).

3. Tordna l-hatra ta™ Amministratur Provvizorju sabiex jaqdi dawk
il-funzjonijiet u setghat in konnessjoni mal-amministrazzjoni skont kif din I-
Onorabbli Qorti joghgobha i ghandha tispecifika fl-ordni taghha skont ic-
cirkustanzi tal-kaz uw dan skont l-Artikolu mitejn u tmienja u ghoxrin (228)
tal- Att Dwar il-Kumpanniji (Kap. 386 tal- Ligijiet ta” Malta).

4. Tahtar l-istralcarju u tordna l-istralc mill-Qorti tas-socjeta’
intimata Balticmax Holding Company Limited skont id-disposizzjonijiet tas-
Sub-Titolu I tat-Titolu II tat-Taqsima V tal- Att Dwar il-Kumpanniji (Kap.
386 tal- Ligijiet ta”™ Malta).

5. Tordna n-notifika tar-Rikors Promotur lir-Registratur tal-
Kumpanniji skont is-Sub-Artikolu tmienja (8) tal-Artikolu mitejn u tmintax
(218) tal-Att Dwar il-Kumpanniji (Kap. 386 tal- Ligijiet ta”™ Malta).

6. Taghti kull provvediment iehor li jidhrilha xieraq u opportun.



Rat il-lista tax-xhieda, kif ukoll id-dokumenti i kienu prezentati mar-
rikors promotur.

Rat ir-risposta li pprezentat l-intimata quddiem il.-Prim Awla tal-Qorti
Civili fid-9 ta” Frar 2018 li taqra hekk :-

1lli r-rikors odjern ma hu xejn ghajr abbuz serjissimu tal-procedura da
parti tar-rikorrent Herman Marks, li huwa direttur tas-socjeta” intimata
imma, kif ser jigi ppruvat fil-kors tas-smiegh ta’ dan ir-rikors, qieghed bl-
iktar mod abbuziv u illegali, u bi ksur flagranti tal-obligi fiducjarji tieghu
lejn is-socjeta” , jagixxi unikament fl-interess tas-socjeta” Vroon Containers BV
—is-socjeta’ li appuntatu bhala direttur fuq il-bord tas-socjeta’ intimata.

1l fil-fatt dan ir-rikors ma huwa xejn hlief l-ahhar anella fkatina
twila ta” passi li ttiehdu sabiex Vroon Containers BV abbuzivament
timmisapproprija ruhha mill-assi tas-socjeta” intimata, u jekk it-talbiet
kontenuti fdan ir-rikors ser jigu akkolti, sejra fil-fatt jirnxxielha fdan id-
disinn abbuziv.

FEccezzjoni Preliminari

1lli dan ir-rikors ma setax jigi propost ghax imur direttament kontra
decizjoni ta" din l-istess Onorabbli Qorti fil-kawza bl-ismjiiet: Av. Jonathan
Abela Fiorentino, avukat (detentur tal-Karta tal-Identita™ bin-numru
555482M) bhala mandatarju specjali ta™ Marsoft International A/S, socjeta’
registrata fin-Norvegja bin-numru 937 657 927 u blindirizz registrat ta’
Inkognitogata 33A, 0256 Oslo, finNorvegja kontra 1. Vroon Containers B.V.,
socjeta” registrata fl-Olanda binnumru 22055081 u b'indirizz registrat ta’
Haven Wsetzijde 21, 4511 AR Breskens, fl-Olanda, u Balticmax Holding
Company Limited (C-70765) Rikors numru 304/16 JZM, fejn din il-Qorti
ddecidiet :

“Riferibbilment ghar-raba’ talba tar-rikorrent, tordna bhala mizura
interim illi b effett mil-lum u ghaz-zmien kollu li tibqa" pendenti I-kawza bejn
l-istess partijiet bin-numru 304/16 JZM, Vroon Containers B.V. u Herman
Marks m ghandhom bl-ebda mod jippartecipaw fit-tehid tad-decizjonijiet da
parti ta” Balticmax Holding Company Limited (C70765) in konnessjoni ma’
materji i dwarhom Vroon Containers B.V. ikollha konflitt ta” interess, inkluz
decizjonijiet dwar kawzi u proceduri legali fil-konfront tal-istess Vroon
Containers B.V. u Herman Marks, u offerti u trasferimenti ta" ishma, u dan
sabiex jitharsu l-interessi ta” Balticmax Holding Company Limited (C70765).”



1lli b*hekk ma jistax Herman Marks jilbes il-kappell ta™ direttur ta’
Balticmax Holdings Company Limited u jipproponi din il-kawza, liema
kawza zgur li Vroon Containers BV ghandha interess fiha.

Ghal dir-raguni biss ir-rikors odjern ghandu jigi michud bl-ispejjez.

Sfond fattwali

1. 1lli s-socjeta” intimata Balticmax Holding Company Limited
(iktar °l quddiem imsejha “BHC”) kienet l-azzjonista ta”™ mija fil-mija (100%)
tal-azzjonijiet f~ Balticmax Acquisition Corporation One Limited (C70766)
(Iktar °l quddiem imsejha “AC1I1”) liema socjeta kienet il-holding company f~ 24
socjeta” sussidjarja, liema socjetajiet sussdjarji ghandhom registrati
fisimhom rispettivament bastiment kull wiehed. Igifieri, is-socjeta” intimata
kienet il-beneficial owner ta® dawn [-24 bastiment, tramite is-sussidjarja
taghha AC1. (Dan huwa spjegat wkoll mill-anness dokument immarkat bhala
Dok. BHCI).

2. 1lli fi hdan is-socjeta” ACI fil-fatt is-socjeta™ BHC kellha 2,000
ordinary shares u 15,737,500 non voting preference shares.

3. 1lli Rif jirrizulta minn Dok. BHC2, u kif ser jigi ppruvat fil-kors
tal-kawza ir-rikorrent unilaterlament minghajr ebda approvazzjoni tal-Bord
ta> BHC fis-7 t* April 2017 biegh [-2,000 Ordinary Share lis-socjeta” i
appuntatu bhala direttur fuqg BHC — cioe” lil Vroon Container BV, bir-risultat
li Vroon b'hekk hadet control tal-flotta kollha li qabel kienet ta™ BHC. Ara
wkoll Dok BHCS.

4. 1lli l-istess Herman Marks wkoll jifforma parti mill-managing
board ta” Vroon.

5. 1lli rinfaccata b'dan l-agir ta” Herman Marks li jmur kontra kull
interess tas-socjeta” BHC, l-istess socjeta” intavolat procedura quddiem din -
istess Onorabbli Qorti, fl-ismijiet Balticmax Holding Company Limited (C
79765) u Av Jonathan Abela Fiorentino (555482M) bhala mandatarju specjali
ta” Arlie Sterling detentur ta™ passaport Amerikan bin-numru 444918779 u
wkoll bhala mandatarju specjali ta™ Marsoft Internationa A/S vs Vroon
Containers BV u Herman Marks, Stefan Quist, Balticmax Acquisition
Corporation One Ltd (C 70766) u Registratur tal-Kumpaniji Rik. Nru
605/2017JZM, fejn dan it-trasferiment qed jigi attakkat.



6. 1lli barra minn hekk hemm ukoll procedura ohra pendenti bejn -
azzjonisti, cioe dik msemmija iktar’l fuq, cioe”™ Rikors Numru 304/ 16JZM.

FEccezzjonjiet Ohra

7. Illi in vista ta” dawn iz-zewg proceduri legali li gia™ gew
prezentati quddiem din l-istess Onorabbli Qorti, li jaffettwaw in-natura
essenjali tas-socjeta” BHC, din il-Qorti, minghajr pregudizzju ghal dak gia®
eccepit, ghandha tistenna l-ezitu ta” dawn iz-zewg kawzi, qabel ma tkun
[ posizzjoni li tikkunsidra dan ir-rikors. Fil-fatt jekk dil-Qorti tghaddi biex
tikkunsidra dan ir-rikors tkun qed tinnega minn issa kull access ghall-
gustizzja lis-socjeta” esponenti, u dil-proceduri tkun qed isservi sabiex jittiehed
it-tapit minn tat saqajn is-socjeta” esponenti in kwantu jirrigwarda il-
proceduri li gabet quddiem din il-Qorti l-istess socjeta’.

8. 1lli bhala ezitu ta™ dawn il-kawzi ghandu jirrizulta li l-arlogg
irid jitregga lura, jew jinghata rimedju iehor li din il-Qorti jidhrilha xieraq a
favur tas-socjeta’ esponenti, u jkun biss fdak il-punt li wiehed irid jara jekk
Jissustixxux l-elementi rikjesti mill-artikolu 214 (2)(a)(ii) jew 214 (2) (b)(iii).
Kieku ma jkunx hekk, kull darba li jkun hemm kawza a bazi tal-artikolu 402
bejn zewg azzjonisti li ghandhom hamsin fil-mija tal-ishma ta” socjeta” kull
wiehed, allura l-intimat fil-kawza a bazi tal-artikolu 402, jagbad u jintavola
kawza ai termini tal-artikolu 214 (2) (b) (iii) u jitlob ix-xolkiment a bazi ta’
“deadlock” Dan zgur mhux dak lit rid il-ligi jew tesigi l-gustizzja.

9. 1lli barra minn hekk, u minghajr pregudiuzzju ghas-suespost,
jirrisulta It Herman Marks, kif ser jigi ppruvat fil-kors tal-kawza, kien
responsabbli ghal diversi nugqasijiet serji fil-qadi tieghu bhala direttur tas-
socjeta” BHC. Fil-fatt l-istess Herman Marks:

) Agixxa unilateralment ta” struzzjonijiet lis-segretarju tal-
kumpanija sabiex jirregistra is-suppost rizenja ta” Paul Eckbo mill-bord ta®
Balticmax Acquisition Corporation One Ltd u I-hatra tal-istess Marks bhala
Chairman fuq il-bord ta” Balticmax Acquisition Corporation One Ltd.

(it)  Hareg ‘“rizoluzzjonijiet” iffirmati minnu biss fejn iddikjara i
impjegati ta” Vroon kellhom electronic banking authority fuq il-kontijiet li
BHC u Balticmax Acquisition Corporation One Ltd kellhom ma™ Bremer
Landesbank.

(iti)  Unilateralment irrifjuta offerta minn Bremer Landesbank sabiex
jestendu t-terminu tal-Master Finance Agreement.

(iv)  Ibblokka l-hatra ta” independent Company manager ghal BHC —
kontra dak li kien gie pattwit bejn il-partijiet.

(v) Ha $2 miljuni mill-kontijiet ta~ BHC ghal Vroon minghajr -
awtorizzazzjoni tal-Bord tas-socjeta” esponenti.

(vi) Kien responsabbli ghall-approvazzjoni tal-hlas ta” circa $0.9
miljun f* technical management expenses, liema spejjez qatt ma gew approvati
mill-Bord.

(vii) Ha iktar minn $200,000 mill-fondi ta™ BHC sabiex hallas ghall-
spejjez legali ta™ Vroon, minghajr il-kunsens tal-Bord tas-socjeta” esponenti.

(viii) Abbuzivament ittermina il-management agreement bejn BHC u
Balticmax Acquisition Corporation One Ltd fit-22 ta™ Mejju 2017;

(ix)  Arbitrarjament appunta lil Andersch, hallas ghalihom minn
Balticmax Acquisition Corporation One Ltd, sabiex jaghmlu “independent”
business review tas-socjeta” esponenti u tas-socjeta” Balticmax Acquisition
Corporation One Ltd. u forna lill-istess b informazzjoni li hu kien jaf li ma
kenitx korretta.

1lli dawn l-atti kien in addizzjoni mal-fatt li biegh l-ishma tas-socjeta’
esponenti fis-socjeta” Balticmax Acquisition Corporation One Ltd lil Vroon, u
hareg ishma godda fl-istess socjeta” a favur l-istess Vroon, u appunta impjegat
ta” Vroon fuq il-bord tal-istess Balticmax Acquisition Corporation One Ltd, u
qabad u biddel l-istatut ta” din is-socjeta” ukoll.

10. Illi u bhala risultat tal-azzjonjiet tal-istess Herman Marks, is-
socjeta” esponenti tinsab fis-sitwazzjoni li fiha tinsab, u kwindi ma jistax issa
jkun Herman Marks li javvanza t-talba ai termini tal-artikolu 214, u jipprova
jingeda b'rimedju li taghti [-ligi ghal sitwazzjoni li gab huwa stess. L-artikoli
tal-ligi jridu jigu uzati in bona fede u ma jistghux jigu abbuzati kif qed
jittenta jaghmel l-istess Herman Marks. Min jigi quddiem il-Qorti sabiex
jitlob protezzjoni jridu ikollu idejh nodfa — haga li Herman Marks zgur
m ghandux kif ser jigi pruvat fil-kors tal-kawza.

Illi in vista tas-suespost it-talbiet kif kontenuti fir-rikors promotur
ghandhom jigu michuda bl-ispejjez.

Rat id-dokument li kien prezentat bhala prova ulterjuri fil-kors tal-
kawza (fol 112 sa fol 115).

Rat id-digriet li nghata fl-udjenza tas-17 ta” April 2018 fejn din il-Qorti
tat provvediment fis-sens illi I-kawza kienet sejra tkompli tinstema”™ minn din
11-Qorti kif presjeduta bhala Qorti Civili (Sezzjoni tal-Kummerc) u mhux
aktar bhala Prim" Awla tal-Qorti Civili.

Semghet is-sottomissjonijiet bil-fomm tad-difensuri fl-udjenza tas-7 ta’
Mejju 2018.

Rat illi 1-kawza thalliet ghal-lum ghal provvediment dwar l-ewwel
eccezzjoni preliminari.

Rat l-atti tal-kawza.

Ikkunsidrat :

Id-disposizzjoni tal-Kap 386 1i tistabilixxi min ghandu locus standi biex
jippromwovi azzjoni ghax-xoljiment u stralc ta” kumpannija huwa 1-Art 218.

L-artikolu jaqra hekk :-

Talba lill-qorti (aktar ‘il quddiem imsejha "rikors ghal
stralc") ghal -

(a) stralc ta® kumpannija mill-qorti skont l-artikolu
214(1)(a) ;

(b)  xoljiment u stralc ta™ kumpannija mill-qorti skont I-
artikolu 214(2)(a) ; jew

(c) xoljiment u stralc ta”™ kumpannija skont l-artikolu
214(2)(b), ghandha ssir b'rikors [i jista™ jsir jew mill-
kumpannija wara decizjoni tal-laggha generali jew mill-
bord tad-diretturi taghha jew minn xi detentur ta’

obbligazzjoni, kreditur jew kredituri, jew minn xi
kontributorju jew kontributorji :

Izda rikors skont il-paragrafi (b) jew (c) jista™ wkoll isir
minn xi azzjonist jew direttur tal-kumpannija.

Jirrizulta mid-dokumenti prezentati mar-rikors promotur 1illi I-
mandant tar-rikorrent huwa direttur tal-kumpannija ntimata.

Billi t-talba ghax-xoljiment u ghall-istrale tal-kumpannija
ntimata qeghda ssir abbazi tal-Art 214(2)(a)(ii) u tal-Art 214(2)(b)(iii)
tal-Kap 386, ir-rikorrent noe ghandu locus standi jintavola l-azzjoni
skont 1-Art 218.

Ikkunsidrat :

Dak 1i ged ikun pretiz mill-kumpannija ntimata bl-ewwel eccezzjoni
preliminari fis-sostanza huwa li r-rikorrent noe ma jistax jippromwovi 1l-
azzjoni ghaliex l-istanza tieghu tmur kontra l-interim order li kopja legali
taghha tinsab esebita a fol 112 sa 115 tal-process.

Din il-Qorti mhijiex sodisfatta mill-fondatezza tal-eccezzjoni.

Kwistjoni hija 1-locus standi biex tkun promossa l-azzjoni, u ohra hija 1-
fondatezza u l-legittimita’ tar-ragunijiet ghall-promozzjoni tal-azzjoni.

L-interim order jghid dak li jghid.

Pero® unikament ghall-fini tal-ewwel eccezzjoni preliminari I-
kontenut tal-interim order mhuwiex pregudizzjali ghall-
applikazzjoni ta" 1-Art 218 tal-Kap 386.

Jekk il-promozzjoni tal-istanza tal-lum mir-rikorrent noe, lamentata
mill-kumpannija ntimata in limine litis bl-ewwel eccezzjoni preliminari, tmur
kontra l-interim order, hija kwistjoni ta" fatt 1i ghad trid tkun ippruvata fil-
mertu taghha fil-kors tal-kawza.

Jekk Herman Marks jirnexxielux jaghmel il-prova tal-fatti wara t-
talba ghax-xoljiment u l-istralc tal-kumpannija ntimata hija kwistjoni ta’
mertu.

Kenitx genwina u motivata d-decizjoni ta” Herman Marks I
jippromwovi l-azzjoni hija kwistjoni ta” mertu li huwa bil-wisq prematur
ghal din 1l-Qorti sabiex tippronunzja ruhha dwaru fl-istadju bikri ta’
eccezzjoni preliminari.

Naturalment jekk il-kumpannija ntimata sejra inter alia tinvoka u
tipprova konflitt ta’ interess da parti ta® Herman Marks kemm fil-
promozzjoni tal-azzjoni, kemm fir-rigward tal-interim order u kif ukoll fir-
rigward tal-obbligi tieghu bhala direttur, allura tinghata konsiderazzjoni fl-
istadju opportun tal-procediment.

Provvediment

Ghar-ragunijiet kollha premessi, il-Qorti geghda tichad l-ewwel
eccezzjoni preliminari.

L-ispejjez jibgqghu riservati ghall-gudizzju finali.

Onor. Joseph Zammit McKeon
Imhallef

Amanda Cassar
Deputat Registratur

